
Senza lêugo d’assustâse

E fan tutti giastemmâ.



E quell’atri gren trombôin,

Forse son privilegiæ,

Che no-i veddo mai levæ?



E con tanto battaggiâ,

Cose stan e Gexe a fâ?

Vêuan seccâne co-e Campan-ne

Senza fâ seccâ e Grondan-ne!



A propoxito de Gexe,

Gh’è a Facciata da Nunziâ,

Che vorrieivo un pö per dexe!

Sentî presto decretâ,

Che coscì a stâ troppo mâ;

Ai Foestê a ghe fà ghignon,

Mâveggiæ tutti ne son,

D’ëse a Zena no ghe pâ!

E mi diggo che han raxon:

Povea Gexa da Nunziâ!

No ghe vêu miga un mjon

Per lavâte quella cêa,

